PADI PËR VËRTETIM PRONËSIE MBI BAZËN E TRASHËGIMISË
Gjykata Themelore në ____________
[adresa]

Në përputhje me nenet 252 dhe 253 të Ligjit Nr. 03/L-006 për Procedurën Kontestimore, Paditësit: paraqesin këtë

P A D I

PADITËSIT:	________________________, i lindur më ____________, me numër personal ____________, me adresë në ____________________;

________________________, i lindur më ____________, me numër personal ____________, me adresë në ____________________;

________________________, i lindur më ____________, me numër personal ____________, me adresë në ____________________;

________________________, i lindur më ____________, me numër personal ____________, me adresë në ____________________;
(të gjithë nga Prizreni)


I PADITURI:	____________________, nga ________________, Rr. “__________” nr. ___

OBJEKTI I KONTESTIT: Vërtetimi i pronësisë 

VLERA E KONTESTIT: ___________ €


1.       GJENDJA FAKTIKE

1.1. Paditësit janë vëllezërit/motrat e të ndjerit ________________________, i cili ka qenë bashkëshorti i të paditurës ________________________. I ndjeri ka ndërruar jetë më ____________, pa lënë pasardhës. Nga martesa ndërmjet të ndjerit dhe të paditurës nuk kanë lindur fëmijë, fakt i cili nuk është kontestues ndërmjet palëve.

1.2. Prindërit e trashëgimlënësit ________________________ kanë vdekur para tij, çka vërtetohet me certifikatat përkatëse të vdekjes. Në këto rrethana, sipas rendit të dytë ligjor të trashëgimisë, pjesa që do t’u takonte prindërve të trashëgimlënësit u takon pasardhësve të tyre, përkatësisht paditësve.

1.3. Pas vdekjes së trashëgimlënësit, e paditura ka inicuar procedurë trashëgimore duke u paraqitur në mënyrë të pavërtetë si trashëgimtare e vetme ligjore, pa i deklaruar dhe pa i përfshirë paditësit, ndonëse kishte dijeni të plotë për ekzistencën e tyre dhe për të drejtën e tyre trashëgimore. Në këtë mënyrë, e paditura është shpallur trashëgimtare e vetme dhe është regjistruar si pronare në librat kadastralë.

1.4. Pasuria trashëgimore përfshin edhe paluajtshmërinë e evidentuar si ngastra kadastrale nr. 6410/2, me kulturë shtëpi–ndërtesë, në sipërfaqe prej 72 m², sipas fletës poseduese nr. 9502, ZK Prishtinë. Paditësit, si trashëgimtarë ligjorë në rend të dytë, kanë të drejtë pronësie secili në masën 1/16 pjesë ideale të kësaj paluajtshmërie.

1.5. Përkundër kësaj gjendjeje juridike, e paditura vazhdon të mbajë tërë pasurinë trashëgimore dhe refuzon t’u njohë paditësve të drejtën e pronësisë dhe të lejojë regjistrimin e tyre në librat publikë, duke cenuar drejtpërdrejt të drejtat e tyre ligjore.

Prova:

Certifikata e vdekjes së __________
Certifikata e martesës
Certifikatat e lindjes së paditësve
Certifikatat e vdekjes së prindërve të trashëgimlënësit
Fleta poseduese nr. 9502, ZK Prishtinë
Aktvendimi i trashëgimisë __________

2.       BAZA LIGJORE

2.1.  Kërkesëpadia mbështetet në nenin 14 paragrafi 1 dhe 2 të Ligjit r. 2004 / 26  për Trashëgiminë e Kosovës, sipas të cilit, në mungesë të pasardhësve, trashëgimia i takon bashkëshortit dhe prindërve të trashëgimlënësit, ndërsa bashkëshorti trashëgon gjysmën e pasurisë.

2.2. Në përputhje me nenin 15 paragrafi 3 të po këtij ligji, në rast se prindërit e trashëgimlënësit kanë vdekur para tij, pjesa që do t’u takonte atyre trashëgohet nga pasardhësit e tyre, përkatësisht vëllezërit dhe motrat e trashëgimlënësit, që në rastin konkret janë paditësit.

2.3. Duke qenë se paditësit janë përjashtuar në mënyrë të kundërligjshme nga procedura trashëgimore dhe nuk u është njohur e drejta e tyre ligjore, ata kanë të drejtë të kërkojnë vërtetimin e pronësisë dhe korrigjimin e gjendjes juridike në librat kadastralë.

2.4. Gjykata, në vlerësimin e provave, udhëhiqet nga parimi i vlerësimit të lirë të provave sipas nenit 8 të Ligjit për Procedurën Kontestimore. Në bazë të të gjitha sa u cekën më sipër, Paditësit i propozojnë Gjykatës që të marrë këtë:

A K T G J Y K I M

I. APROVOHET në tërësi si e bazuar kërkesëpadia e paditësve ________________________, ________________________, ________________________ dhe ________________________.

II. VËRTETOHET se paditësit janë pronarë secili me nga 1/16 pjesë ideale të paluajtshmërisë – ngastra kadastrale nr. 6410/2, me kulturë shtëpi–ndërtesë, në sipërfaqe prej 72 m², sipas fletës poseduese nr. 9502, ZK Prishtinë.

III. OBLIGOHET e paditura ________________________ që paditësve t’ua njohë të drejtën e pronësisë dhe të lejojë regjistrimin e saj në emër të paditësve pranë Shërbimit për Kadastër dhe Pronësi, si dhe t’u paguajë shpenzimet e procedurës në shumën prej __________ € në afat prej 15 ditësh nga plotfuqishmëria e aktgjykimit, nën kërcënim të përmbarimit me dhunë.
2

